
TÍÐINDI

Árni Gregersen

Sjálvt um Løgtingið samtykti 
eina nýggja pensjónsskipan 
áðrenn farið var í sumamrfrí, 
so eru hol í lógini, sum mugu 
tettast, skal skipanin virka 
eftir ætlan.

Landsstýriskvinnan Eyð­
gunn Samuelsen, Javnaðar­
flokkurin, hevur í svari til 
partamannin Bjarna Hamm­
er sagt, at har eru hol, sum 
mugu tettast.

Hon vísir á, at tá ið 
nýggja pensjónsskipanin 
fer at virka 1.januar 2020 
verður møgulig at útseta 
pensjónina, um ein fram­
vegis er virkin á arbeiðs­
marknaðinum.

Her er tó bert talan um 
fólkapensjónina – ikki út­
gjaldi úr Samhaldsfasta.

Verður viðkomandi sjúk­
ur og sama lóg er galdandi 
sum í dag, so fær viðkomandi 
ongar sjúkradagpengar. Tá 
hevur viðkoamdni  løntakari 
bert útgjaldi úr Samhalds­
fasta at líta á.

Eyðgunn Samuelsen sigur, 
at tað ongantíð hevur verið 
ætlanin, at fólk, sum útseta 

pensjónina skulu detta niður 
ímillum í skipanini. 

Tí fer landsstýrskvinnan 
í komandi tingsetu at koma 
við einum uppskoti, sum til­
lagar dagpeningalógina, so­
leiðis at hædd verður tikið 
fyri teimum, sum útseta pen­
sjónina.

Støðan ikki haldbar
Bjarni Hammer, Javnaðar­
flokkurin,  vísir á, at tey sum 
arbeiða eftir at tey eru fylt 
67 eisini detta niðurímillum, 
tí tær skipanir, sum annars 
lofta fólki, sum koma illa 
fyria á arbeiðsmarknaðinum, 
røkka ikki longur enn til fólk 
fylla 67 ár.

-Við pensjónsnýskipanini 
verður lagt upp til, at per­
sónar vera á arbeiðsmark­
naðinum, eisini aftaná pen­
sjónsaldur, og tí mugu tey 
rættindi, sum knýtast at tí at 
vera á arbeiðsmarknaðinum, 
fylgja við broytingunum. Tí 
er neyðugt at vita, hvørjar 
ætlanir landsstýrismaðurin 
hevur á hesum økinum, sigur 
Bjarni Hammer.

Eyðgunn Samuelseen 
svarar, at grundgevingin fyri, 

at rætturin til ávísar veit­
ingar dettur burtur, tá ein 
fyllir 67 ár, er, at fyribyrgja 
dupult kompensatión.

Ein persónur, sum fyllir 67 
ár, fær rætt til fólkapensjón 
og útgjald úr Samhaldsfasta, 
og tað vil siga, at so at siga 
allir føroyskir fólkapen­
sjónistar í minsta lagi fáa 
útgoldið grundupphæddina 
í fólkapensjónini og útgjald 
frá Samhaldsfasta. 

Dagpeningur vegna 
sjúku kann tó vera veittur 
til 70 ára aldur til tey, sum 
ikki móttaka fólkapensjón. 
Men sum spyrjarin vísir á í 
viðmerkingunum til spurn­
ingin, so hevur hetta lítlan og 
ongan praktiskan týdning, tí 
so at siga ongin velur fólka­
pensjónina frá.

-Men neyðugt er við til­
lagingum í lógini um dag­
pening vegna sjúku soleiðis, 
at fólkapensjónistar í sam­
bandi við pensjónsnýskipan­
ina ikki koma illa fyri fíggjar­
liga tá tey blíva sjúk.

Eggja til at arbeiða
Ein annar spurningur í sam­
bandi við nýggju pensjóns­

skipanina er um hon eggjar 
fólik at halda fram á arbeiðs­
marknaðinum, hava tey 
heilsuna til tað.

Ein partur í hesum er, at 
tað eftir nýggju lógini fer 
at bera til at útseta fólka­
pensjónina og so fáa hægri 
pensjón seinni.

Formaðurin fyri Sam­
bandsflokkin vísir í lesara­

brævi á,a t sum alt er skipað, 
so eggjar skipanin alt ov 
lítið til, at fólk halda fram á 
arbeiðsmarknaðinum, eisini 
eftir at tey eru fylt 67 ár.

Hann vísir á, at ikki bert 
verður skattingin hørð, for­
vinna tey eitt sindur afturat 
pensjónini, men tey verða 
eisini revsaði við at pensjón­
in minkar munandi. 

-Hetta eru viðurskifti, 
sum mugu broytast alt fyri 
eitt. So skjótt ein nýggj sam­
gonga kemur at valdinum, 
skal hetta broytast skrivar 
Bárður á Steig Nielsen, 
formaður í Sambandsflokki­
num.

Broytingar mugu gerast
 í pensjónsskipanini
Landsstýriskvinnan við almannamálum ásannar, at broytingar mugu gerast í 
nýggju pensjónsskipanini, so eingin fer at detta niður ímillum

Eyðgunn Samuelsen, 
landsstýriskvinna ásannar, 
at broytingar mugu 
gerast í lógini í heyst

Bjarni Hammer, tingmaður 
fyri Javnaðarflokkin, 
vildi hava at vita, hvat 
landsstýriskvinnan 
ætlar at gera

Báður Nielsen, 
Sambandsflokkurin, heldur 
at lógin má bnroytast, 
so hon eggjar fólki til 
at arbeiða longri

Longu 1.januar 2020 fer nýggja pensjónsskipanin at virka


